
Аннотация: Ушбу мақолада  минералларнинг физик кимѐвий 

хусусиятлари мавзусини интерфаол таълим методлари асосида ўқитиш 

ѐритилган.. Фанга доир таянч сўз ва иборалар ѐрдамида «Синквейн», «Кубик 

стратегияси»,  «Синквейн» ва кичик гурухларда ишлаш интерфаол 

усулларини қўллаб, мавзунинг мазмуни ва моҳияти очиб берилган. 

Таянч сўзлар: Интерфаол таълим методлари, псевдохроматик, 

идиохроматик, аллохроматик, таълим тизими, педагогик технология, 

технологик ѐндошув, ижодий фикрлаш, синквейн, кубик стратегияси 

Ҳозирги пайтда республикамизда таълим тизимини такомиллаштириш 

орқали ҳар томонлама етук, баркамол, мустақил фикрлашга қодир, иродали, 

фидоий ва ташаббускор кадрларни тайѐрлашга катта эътибор берилмоқда. 

Шуларни ҳисобга олиб ҳозирги кунда ўқитиш тизимида интерфаол методлар 

кенг қўлланилмоқда. 

Интерфаол методлар деганда-таълим олувчиларни фаоллаштирувчи ва 

мустақил фикрлашга ундовчи, таълим жараѐнининг марказида таълим олувчи 

бўлган методлар тушунилади. Бу методлар қўлланилганда таълим берувчи 

таълим олувчини фаол иштирок этишга чорлайди. Таълим олувчи бутун 

жараѐн давомида иштирок этади. 

Интерфаол тушунчаси инглиз тилида “interact”(рус тилида 

“интерактив”) тарзида ифодаланиб, луғавий нуқтаи назардан “inter” – ўзаро, 

“act” – ҳаракат қилмоқ каби маъноларни англатади. 

Интерфаол таълим эса талабаларнинг билим, кўникма, малака ва 

муайян ахлоқий сифатларни ўзлаштириш йўлидаги ўзаро ҳаракатини ташкил 

этишга асосланувчи таълим. 

Ҳозирги кундаги “Кейс-стади” (ѐки “Ўқув кейслари”), “Ижодий иш”, 

“Муаммоли таълим” “Aқлий ҳужум”, “Бумеранг”, “Зиг-заг”, “Зинама-

зина”,“Балиқ скелети”, “БББ”, “Венн диаграммаси”, “Т-жадвал”, “Инсерт” ва 

“Кластер”  каби интерфаол таълим методларидан кўп фойдаланилмоқда. 

Ўқитишда интерфаол методларни деярли барча фанларга қўллаш 

мумкин. Ушбу мақолада «Минералларнинг физик кимѐвий хусусиятлари»   

мавзуси бўйича ўқув моделлари тузилиб,  аниқлаштирилган мақсадлар «Блум 

таксономияси» асосида ишлаб чиқилган ва мавзу бўйича  «Идиохроматик, 

Псевдохроматик, Аллохроматик» ибораси мисолида  «Кубик стратегияси» ва  

«Синквейн»   интерфаол усулларини қўллаб, ўқитиш жараѐнида  мавзунинг 

мазмун ва моҳияти очиб берилган. Бундан ташқари  шу мавзуни ўқитишда 

кичик гурухларда ишлаш методидан хам фойдаланиш кўрсатиб ўтилган. 

1. Синквейн – интерфаол усули ахборотларни ѐйиш, ихчамлаш 

жараѐнида муаммога турлича ѐндашув асосида талабаларнинг фикрлаш 

қобилятини ривожлантиришга ѐрдам беради.  

1.   ___                       от (ким, нима); 

2.   ___  ___                сифат (қандай, қанақа); 

3.   ___  ___  ___        феъл (вазифаси, функцияси); 

        4.   ___  ___  ___         ассоциация (тасаввур, хаѐлга нима келди) 

       5.  ___ ___                  отнинг синоними(ўхшатмаси). 

 Масалан “Идиохроматик”, “Псевдохроматик”, “Аллохроматик” 

сўзларига синквейн тузамиз. 

1. Идиохроматик....  

2. Минераллнинг ранги  

3. Кимѐвий таркиб билан боғлиқ  

4. Қизил рубин, сариқ олтингугурт минерали  

5. Изумруд Be3Al2[Si6O18] 

Энди талаба “Псевдохроматик”, “Аллохроматик” сўзларига синквейн тузиб 

чиқади. 

1. Псевдохроматик  

2...........  

3..........  

4...........  

5........... 

1. Аллохроматик  

2...........  

3..........  

4...........  

5........... 

 

 2. Талаба шу мавзу ўтилгандан кейин “Минералларнинг ранги” тушунчаси 

мавзусига оид “Чархпалак” жадвалини тўлдиради. (тўғри ѐки нотуғри 

келишига қараб + ѐки - белгисини қўйади). 

Яшил рангли 

минерал 

       

 

3. Кубик стратегиясини қўллаш. 

 А) «Тарифланг». Юнонча «Идиос»- ўзиники деган маънони билдиради. 

Табиатда учрайдиган кўпгина минералларнинг ранги қандай кимѐвий 

элементлардан ташкил топганлиги ва уларнинг атом, ион ва молекулалари 

бир-бири билан қандай боғланганлигидан келиб чиқади. Масалан: 

FeO·•Fe2O3 – магнетитга қора, FeS2 – пиритга сомонсимон сариқ, HgS – 

киноварга қизил ранг хосдир. Минералларнинг бу ўзига хос ранги 

идиохроматик ранг дейилиб, у турли сабаблар орқали келиб чиқади.  

  Б) «Таққосланг». Аллохроматик ранг. Юнончадан таржима қилинганда 

«аллос» - ташқи, ўзга деган маънони билдиради.Бир минералнинг ўзи табиий 

шароитларда турли ранг ва тусларда учраши мумкин.Масалан: кварц (SiO2) 

ҳар хил рангларда учраб, унинг шаффоф рангсиз хили - тоғ биллури, 

бинафша рангли хили - аметист, тилла ранг сариқ хили – цитрин, қорамтир 

рангли шаффоф хили - морион деб аталади. Худди шунга ўхшаш ош туз – 

галит (NaCl) – оқ, кулранг, қўнғир, пушти ва баъзан кўк бўлиши мумкин. 

В) «Ассоциация». Aйрим шаффоф минераллар рангининг хилма-хил бўлиб 

товланиши «псевдохрамтизм» дейилади. Грекча «псевдо» – қалбаки дегани. 

Минерал юзасига тушаѐтган нурнинг унинг уланиш текислиги дарзлари ички 

юзаларидан, баъзан қандайдир аралашмалар юзасидан қайтиши 

псевдохрамитк рангларни келтириб чиқаради. Бу ходисани сув устида сузиб 

юрган керосин, ѐғ ѐки нефтнинг ҳар хил «камалак рангидек» товланиб 

турадиган пардасида кузатишимиз мумкин. Бу шаффоф мой пўстининг остки 

(сувдан ажратиб турадиган) ва устки (ҳаво билан чекланган) юзаларидан 

қайтган ѐруғлик нурининг бошқа рангларга ажралиши билан боғлиқдир. 

«Таҳлил» Табиий жараѐнлар натижасида ҳосил бўлган минералларнинг 

ранги келиб чиқишига кўра   бир-биридан фарқ қилади.  

4. Талабаларга дарс бериш жараѐнида кичик гурухларда ишлаш 

методи муҳим аҳамият касб этади.  Яъни муҳокама қилиш ва баҳолаш муҳим 

омил ҳисобланади. Гуруҳлар якуний босқичда иш натижалари бўйича 

ахборот берадилар. Бунинг учун ҳар бир гуруҳ ўз сардорини белгилайди. 

Зарурат туғилса фаолият натижалари бўйича билдирилган фикрлар педагог 

томонидан ѐзиб борилади. Муҳими, гуруҳда муаммо ечимининг 

асосланишини аниқлаштириб олишдир. Aгар вақт етарлича бўлса, у ѐки бу 

фикрни аргументлашда гуруҳлар бир-бирига савол ҳам беришлари мумкин. 

Кичик гуруҳларда ишлаш натижалари педагог томонидан баҳоланади. Бунда 

фаолиятни тўғри ва аниқ бажариш, вақт сарфи асосий мезон ҳисобланади. 

Кичик гурухларда ишлаш методининг афзалликлари ва камчиликлари 

тўғрисида фикр юритиб ўтамиз. 

Кичик гуруҳларда ишлаш методининг афзалликлари: 

•ўқитиш мазмунини яхши ўзлаштиришга олиб келади; 

•мулоқотга киришиш кўникмасининг такомиллашишига олиб келади; 

• вақтни тежаш имконияти мавжуд; 

•барча талабалар жалб этилади; 

• ўз-ўзини ва гуруҳлараро баҳолаш имконияти мавжуд бўлади. 

 Кичик гуруҳларда ишлаш методининг камчиликлари: 

• кучсиз талабалар бўлганлиги сабабли, кучли талабаларнинг ҳам паст 

баҳо олиш эҳтимоли бор; 

•барча талабаларни назорат қилиш имконияти паст бўлади; 

•гуруҳлараро ўзаро салбий рақобатлар пайдо бўлиб қолиши мумкин; 

•гуруҳ ичида ўзаро низо пайдо бўлиши мумкин.  

Қуйида «Минералларнинг физик кимѐвий хусусиятлари» мавзуни  

ўргатишда “Кичик гуруҳларда ишлаш” методини қўллаш келтирилган: 

1.Фаолият йўналиши аниқланади. Мавзу бўйича бир-бирига боғлиқ 

бўлган масалалар белгиланади: 

- Минералларнинг ялтироқлиги қандай турларга бўлинади? 

- Шишасимон, олмоссимон, ѐғлангандек, садафсимон,  ипаксимон, 

мумсимон. Қуйидаги минераллар кальцит,  алмаз, галенит, кварц 

молочный,слюдалар, гипс, тальк, серпентинларни нометалл ялтироқлик 

бўйича жойлаштириб чиқинг. 

2.Кичик гуруҳлар белгиланади. Ўқувчилар гуруҳларга 3-6 кишидан 

бўлинишлари мумкин: ҳар бир гуруҳ ўзига ном беради (мисол учун “Геолог”, 

“Минеролог” ва ш.к.) 

3.Кичик гурҳлар топшириқни бажаришга киришадилар. 

 Қўйилган масала бўйича ўз фикрларини вараққа ѐзадилар (масалан 

минераллар ялтироқлиги бўйича учтурга металлсимон,яримметаллсимон, 

нометалл)  

4.Ўқитувчи томонидан аниқ кўрсатмалар берилади ва йўналтириб 

турилади (масаланинг ечимини топишда нималарга эътибор бериш лозим). 

5.Кичик гуруҳлар тақдимот қиладилар (ҳар бир гуруҳ варақларга 

муаммони ечиш бўйича ѐзилган маълумотларни доскага осиб тушунтириш 

берадилар). 

6.Бажарилган топшириқлар муҳокама ва таҳлил қилинади (муҳокама ва 

таҳлил етишда барча ўқувчилар қатнашишлари мумкин). 

7.Кичик гуруҳлар фаолияти баҳоланади (Гуруҳ ўқувчилари ва умуман 

кичик гуруҳ фаолияти баҳоланади. Фаол иштирок этган ўқувчилар 

рағбатлантирилади) 

Хулоса қилиб айтиш мумкинки, талабаларнинг ўқиш жараѐнида 

фаоллигини таъминлаш асосида интерфаол таълим методларини қўллаш 

яхши самара беради. Юқорида қўллаб ўтилган интерфаол таълим методлари 

талабага ўқитиш мазмунини яхши ўзлаштиришга олишга ва мулоқотга 

киришиш кўникмасининг такомиллашишига олиб келади. Энг асосийси  

вақтни тежаш имконияти мавжуд бўлади. 

